
Lýsing á búnaðinum

Utanáliggjandi aukabjallan er tilbúin eining og 
tilheyrir Gira dyrasímakerfinu. Hún er notuð sem 
aukabjalla fyrir hringingar við dyr, innan íbúðar 
eða á hæð.
Hægt er að tengja fimm mismunandi hringitóna 
við hæðarkallhnappinn, kallhnappa 
útistöðvarinnar eða innanhússkallhnappa 
annarra innistöðva.
Utanáliggjandi aukabjallan gefur innhringingu til 
kynna með hringitóni auk þess sem 
hnappurinn  blikkar. Hnappurinn  blikkar í 2 
mínútur eða þar til svarað er á tengdri innistöð.

1 Uppsetningarplata
2 Festigöt fyrir uppsetningu á vegg
3 Tvöfaldur óskiptur rammi 

(uppsetning án ramma er aðeins möguleg ef 
sett er upp á vegg)

4 Festigöt fyrir uppsetningu í dós
5 Hús
6 Stjórnhnappar

Uppsetning

Hægt er að setja utanáliggjandi aukabjölluna upp

• á innfelldri dós eða holveggjadós (aðeins með 
ramma),

• beint á vegg eða á tengidós fyrir veggljós (með 
eða án ramma).

Hér verður lýst uppsetningu með ramma. Einnig 
er einfaldlega hægt að sleppa rammanum.

Uppsetning á dós

1. Setjið uppsetningarplötuna og rammann á 
innfelldu dósina.

2. Festið botnplötu utanáliggjandi 
aukabjöllunnar með tveimur skrúfum á 
innfelldu dósina.

Uppsetning á vegg

1. Afeinangrið leiðsluna samsíða veggnum.

2. Ákvarðið uppsetningarstaðinn þannig að 
uppsetningarplatan sé miðsvegar yfir 
leiðsluúttakinu og merkið borgötin á.

3. Borið bæði festigötin og setjið múrtappa í.

4. Festið botnplötuna og rammann á vegginn 
með tveimur skrúfum.

Athugið

Eingöngu rafvirkjum er heimilt að annast 
ísetningu og uppsetningu raftækja.

Tenging

Þegar uppsetningarplatan hefur verið fest er 
utanáliggjandi aukabjallan tengd með 
eftirfarandi hætti:

1. Tengið tveggja víra Bus við BUS-
klemmurnar og ef þörf krefur einnig leiðslur 
hæðarkallhnappsins við ET-klemmur 
tengilsins.
Leiðslan á milli hæðarkallhnappsins og 
utanáliggjandi aukabjöllunnar má ekki vera 
lengri en 20 metrar.

2. Setjið tengilinn á snertur prentplötunnar á 
bakhlið utanáliggjandi aukabjöllunnar.

3. Lokið því næst utanáliggjandi aukabjöllunni 
með því að festa húsið á 
uppsetningarplötuna.

i Samtengd hringing á hæð

Ef hringing á hæð á að koma fram bæði á 
utanáliggjandi aukabjöllunni og á innistöð er 
hæðarkallhnappurinn aðeins tengdur með 
leiðslum við aðra stöðina og tengdur með forritun 
við hina, eins og lýst er í kerfishandbókinni.

Gætið þess að víxla ekki skautum

Gæta skal þess að samræmi sé á milli 
merkinganna BUS og ET á tenglinum og á 
prentplötunni.

Utanáliggjandi aukabjallan tengd við kallhnapp

Utanáliggjandi aukabjallan er tengd við 
kallhnapp (á úti- eða innistöð) með eftirfarandi 
hætti:

1. Haldið hnappinum "Systemprogr." á 
stýrieiningunni inni í 3 sekúndur til þess að 
fara í forritunarstillingu.

2. Haldið kallhnappinum inni í 3 sekúndur, eða 
þar til stuttur staðfestingartónn heyrist.

✓ Þá heyrist langur staðfestingartónn.

3. Haldið hnappinum  á utanáliggjandi 
aukabjöllunni inni í 3 sekúndur, eða þar til 
stuttur staðfestingartónn heyrist.

✓ Langur staðfestingartónn gefur til kynna að 
tengingin hafi farið rétt fram.
Ef þrír stuttir staðfestingartónar heyrast hefur 
tengingin ekki farið rétt fram. Verið getur að 
viðkomandi minnisstæði á utanáliggjandi 
aukabjöllunni sé þegar í notkun.

4. Styðjið á hnappinn "Systemprogr." á 
stýrieiningunni til þess að fara úr 
forritunarstillingu.

5. Athugið hvort búnaðurinn virki rétt.

i Sleppa verður hnappinum að 
3 sekúndum liðnum

Ef hnappinum er ekki sleppt þegar fyrsti 
staðfestingartónninn heyrist og honum haldið 
inni í 3 sekúndur til viðbótar verður öllum 
tengingum viðkomandi úti- eða innistöðva eytt.

i Hámarksfjöldi kallhnappa

Hafa skal í huga að hægt er að tengja allt að 15 
kallhnappa við hverja utanáliggjandi aukabjöllu.

Öllum tengingum utanáliggjandi aukabjöllu eytt

Tengingum utanáliggjandi aukabjöllunnar er eytt 
með eftirfarandi hætti:

1. Haldið hnappinum "Systemprogr." á 
stýrieiningunni inni í 3 sekúndur til þess að 
fara í forritunarstillingu.

2. Haldið hnappinum  á utanáliggjandi 
aukabjöllunni inni í 6 sekúndur.

✓ Að 3 sekúndum liðnum heyrist stuttur 
staðfestingartónn. Haldið hnappinum inni í 
3 sekúndur til viðbótar, eða þar til heyrist 
langur staðfestingartónn sem gefur til kynna 
að tengingunum hafi verið eytt.

3. Styðjið á hnappinn "Systemprogr." á 
stýrieiningunni til þess að fara úr 
forritunarstillingu.

Búnaðurinn tekinn í sundur

Tækið opnað

Utanáliggjandi aukabjallan er opnuð með því að 
þrýsta neðri festikrókinum varlega beint upp 
með skrúfjárni.

Tengiklemman tekin af

Límmiðinn á bakhlið tækisins sýnir með ör í 
hvaða átt á að draga tengiklemmuna af.

Notkun

Stjórnhnappar
Eftirfarandi aðgerðir eru framkvæmdar með 
stjórnhnöppunum tveimur á utanáliggjandi 
aukabjöllunni:

Hljóðstyrkur hringingar stilltur

Hægt er að breyta hljóðstyrk hringingar í fjórum 
þrepum.
Haldið hnappinum  inni í um 3 sekúndur.

Alls standa fjögur hljóðstyrksþrep til boða. Í hvert 
sinn sem hnappinum er haldið inni í 3 sekúndur 
er stillt á næsta hljóðstyrksþrep fyrir ofan. Þegar 
hæsta hljóðstyrk er náð verður stillt á minnsta 
hljóðstyrk næst þegar stutt er á hnappinn.

Slökkt/kveikt á hringitóni

Hægt er að slökkva á hringitóni utanáliggjandi 
aukabjöllunnar.
Stutt er snöggt á hnapp  til þess að slökkva á 
hringitóninum.
Þegar slökkt er á hringitóninum logar 
hnappurinn  stöðugt. 
Innhringing er gefin til kynna með því að 
hnappurinn  blikkar.
Stutt er aftur snöggt á hnapp  til þess að 
kveikja á hringitóninum. 
Ljósið í hnappinum  slokknar.

Slökkvið ekki á hringitóninum nema 
þess þurfi

Ekki má slökkva á hringitóninum nema í 
undantekningartilvikum. Annars er hætta á því 
að hringingin heyrist ekki, til dæmis í neyð.

Hringitónn valinn
Utanáliggjandi aukabjallan býður upp á fimm 
mismunandi hringitóna sem hægt er að tengja 
við hæðarkallhnappinn, kallhnappa 
útistöðvarinnar eða innanhússkallhnappa 
annarra innistöðva.
Þannig getur hver íbúi á heimili (t.d. foreldrar og 
börn) fengið sinn eigin kallhnapp á útistöð með 
eigin hringitóni.
Hringitónninn er stilltur með eftirfarandi hætti:

1. Spilið hringitóninn sem á að breyta með því 
að styðja á kallhnappinn sem hringitónninn er 
tengdur við.

2. Til þess að breyta hringitóninum sem síðast 
var spilaður er stutt á hnappinn  á 
aukabjöllunni og honum haldið inni þar til nýi 
hringitónninn heyrist.

3. Til þess að velja næsta hringitón skal 
endurtaka skref 2.

✓ Stillt er á nýjan hringitón í hvert sinn sem 
hnappinum  er beitt.
Þegar komið er að síðasta hringitóninum er 
stillt á fyrsta hringitóninn næst þegar stutt er á 
hnappana.

i Athugið

Þegar tengingu kallhnapps við aukabjöllu er eytt 
er samsvarandi hringitónn endursettur á 
verksmiðjustillingu.

Utanáliggjandi aukabjalla á vélrænum bjöllurofa

Ásamt vélrænum bjöllurofa og spennugjafa er 
einnig hægt að nota utanáliggjandi aukabjölluna 
eina sér sem "dyrabjöllu".
Þegar það er gert skal tengja einingarnar eins og 
sýnt er á myndinni hér fyrir neðan.
Tenging fæðispennu við utanáliggjandi 
aukabjölluna (24 V DC við BUS-klemmurnar) er 
óháð pólun.

Ábyrgð

Söluaðilar annast þjónustu vegna ábyrgðar 
samkvæmt lagaákvæðum.

Vinsamlegast afhendið eða sendið (án 
burðargjalds) tæki sem eru í ólagi til viðkomandi 
söluaðila (sérverslunar/uppsetningaraðila/
raftækjaverslunar) og látið fylgja með lýsingu á 
því sem á bjátar.

Söluaðilinn sendir tækin áfram til Gira Service 
Center.

__________________________________________

Gira
Giersiepen GmbH & Co. KG
Elektro-Installations-
Systeme
Postfach 1220
42461 Radevormwald
Deutschland
Tel +49 (0) 21 95 / 602 - 0
Fax +49 (0) 21 95 / 602 - 191
www.gira.de
info@gira.de

